
აბსტრაქტი 

 

  ქურციკი (Gazella subgutturosa gundenstant, 1780) IUCN_ის მიერ 

კლასიფიცირებულია როგორც მოწყვლადი სახეობა და საქართველოში დაცულია 

წითელი ნუსხით. ქურციკი საქართველოში სრულად XX_ე საუკუნის მეორე ნახევარში 

გადაშენდა.(Baratashvili, 1986) 2013 წლიდან საქართველოს უკიდურეს სამხრეთ-

აღმოსავლეთ ნაწილში მიმდინარეობს ქურციკის პოპულაციის აღდგენის პროექტი.   

          ისტორიულ ჰაბიტატში ქურციკის პოპულაციის სრულად აღსადგენად საჭიროა 

ხელშეწყობის მეთოდებისა და პრიორიტეტების სწორად ჩამოყალიბება, რომლის 

საფუძველსაც  შემდგომი კვლევები წარმოადგენს. აღნიშნული კვლევა,  პროექტში ჩემი 

უშუალო ჩართულობიდან გამომდინარე, იძლევა მნიშვნელოვან ინფორმაციას, 

რომელიც მომავალში შესაძლებელია გამოყენებული იქნას პოპულაციის გაცილებით 

მასშტაბურ ტერიტორიაზე გავრცელების ხელშეწყობისათვის. პრაქტიკული 

გამოცდილებისა და პროექტზე მორგებული კვლევების არარსებობის გამო ქურციკების 

პოპულაციის აღდგენის მცდელობა რამდენჯერმე წარუმატებლად დასრულდა. 

ვფიქრობ, აღნიშნული კვლევა მნიშვნელოვან ინფორმაციულ და პრაქტიკულ 

გამოცდილებას მოუტანს მიმდინარე პროექტს და ხელს შეუწყობს მის წარმატებით 

დასრულებას. კვლევის მთავარ მიზანს წარმოადგენს პოპულაციის აღდგენის პროექტის 

ხელშეწყობა. 5 წლის განმავლობაში მონიტორინგიდან მიღებული ინფორმაციის 

ანალიზი საშუალებას მოგვცემს დავადგინოთ არსებული საბინადრო გარემოს 

შესაბამისობა ქურციკების ჰაბიტატთან, შევაფასოთ პროექტის მიმდინარეობა  

არსებული საფრთხეები. ჩემს წინამდებარე კვლევაში სწორედ აღნიშნული საკითხები, 

პრობლემები და პოპულაციის აღდგენის საქმეში ხელშეწყობის გზები იქნება 

განხილული. 

 

 


